
248206 Tannhelsetenesta klinikkstrukturplan 2015-2030 - høyringsdokument

Rådmannens forslag til
                                               innstilling/vedtak:

Rådmannen tilrår at Odda kommunestyre tar høyringsdokumentet for Tannhelsetenesta sin 
klinikkstrukturplan 2015-2030 til etteretning, men forutset at ressursinnsatsen ved Odda 
Tannklinikk vert vurdert ifht nytt brukargrunnlag.

                                              Rådmannen i Odda,

02.12.2014 Driftskomite

Behandling:
Nævdal Bolstad (H) føreslo:
Odda kommunestyre tar høyringsdokumentet for Tannhelsetenesta sin klinikkstrukturplan 
2015-2030 til etteretning, men forutset at ressursinnsatsen ved Odda Tannklinikk vert styrka  
ifht nytt brukargrunnlag.

DRK-050/14 Vedtak:
Nævdal Bolstad sitt forslag  vart samr vedteke ved alternativ  votering :  

Innstillinga er : 
Odda kommunestyre tar høyringsdokumentet for Tannhelsetenesta sin klinikkstrukturplan 
2015-2030 til etterretning, men forutset at ressursinnsatsen ved Odda Tannklinikk vert styrka 
ifht. nytt brukargrunnlag.



17.12.2014 Odda kommunestyre

Behandling:
Ordf. Opdal (H) føreslo:
Tannhelseklinikken i Odda vert styrka med 1 tannlegestilling grunna låg dekkingsgrad av 
private tannlegar i høvet til pasientgrunnlaget. Odda kommune støttar opp om  
Hardangerrådet sin uttale. 

Vidare opplyste Opdal at Oddakontoret er også Opplæringsklinikk for EØS - tannlegar.

Meland (A) : føreslo
Odda kommunestyre tar høyringsdokumentet for Tannhelsetenesta sin klinikkstrukturplan 
2015-2030 til etterretning, men forutsetter at ressursinnsatsen ved Odda tannklinikk  blir 
styrka med 2 tannleger og 1 tannpleier.

Hauge (R) tilleggsforslag: 
I tillegg  vil Odda kommunestyre be rådmannen legge  fram  sak om å få på plass  tilbud om 
kjeveortopedi  i regionesenteret Odda.
Opdal (H)  justerte før  forslaget sitt til Meland sitt når det galt krav til bemannning av Odda 
tannhelseklinikk

OK-103/14 Vedtak:
Opdal sitt justerte forslag vart samr. vedteke  

Meland sitt forslag vart samr. vedteke 

Hauge  sitt forslag  vart samr. vedteke 

Vedtaket er : 

Odda kommunestyre tar høyringsdokumentet for Tannhelsetenesta sin klinikkstrukturplan 
2015-2030 til etterretning, men forutsetter at ressursinnsatsen ved Odda tannklinikk  blir 
styrka med 2 tannleger og 1 tannpleier.
Odda kommune støttar opp om  Hardangerrådet sin uttale på alle andre punkt.  
---------------------------------------------------------------------------------------------------------------------------
------------------
Odda kommunestyre ber rådmannen legge  fram  sak om å få på plass  tilbod om 
kjeveortopedi  i regionesenteret Odda.



Saka gjeld:

Fylkesrådmannen i Hordaland ga i desember 2013 fylkestannlegen i oppgåve å utarbeide 
ein klinikk-strukturplan for tannhelsetenesta i Hordaland. Ein ny klinikkstrukturplan skulle 
erstatta den tidlegare fylkesdelplanen om «Tannhelsetenester i Hordaland 2010-2013». Fordi 
leigeavtalar og avskriving av utstyr som hovudregel har eit tidsperspektiv på 15 år er det 
tenleg å ha same tidsperspektiv for denne planen.

Målet med planen er å utvikle ein klinikkstruktur innafor gitte rammer som kan tilby innbyg-
gjarane i Hordaland stabile tannhelsetenester, inkludert spesialisttenester, av høg fagleg 
kvalitet. Klinikkane må ha ein storleik som gjer dei robuste til å ta hand om pasientane ved 
vakansar, feriar og permisjonar. Storleiken på tannklinikkane er og avgjerande for at folke-
helsearbeidet kan koordinerast med samarbeidspartane på ein effektiv og god måte.

Hovudkonklusjonane i klinikkstrukturplanen:

Klinikkstrukturplanen for tannhelsetenesta i Hordaland gir eit godt grunnlag for å kunne tilby 
fagleg betre, meir stabile og meir tilpassa tannhelsetenester på 25 offentlege tannklinikkar i 
fylket 

· Tal behandlingsrom blir 187 – 17 færre enn i dag. Sjølv med ein reduksjon i tal 
behandlingsrom skal tannhelsetenesta i Hordaland kunne gi eit godt tannhelsetilbod 
til alle dei prioriterte pasient-gruppene. Dette inkluderer og ein forventa auka i desse 
gruppene med om lag 30 000 i tidsromet fram til 2030 

· For raskast mogeleg å kunne ta ut effektiviseringsgevinsten, legg 
klinikkstrukturplanen opp til at dei største endringane vil skje i tidsromet fram mot 
2022 

· Klinikkstrukturplanen for tannhelsetenesta i Hordaland legg opp til same 
regionsstruktur for tenesteyting som tilrådd i rapporten «Fylkeskommunale tenester 
i Hordaland – organisering og lokalisering» 

· Med større tannklinikkar vil fordelinga mellom dei ulike yrkesgruppene i 
tannhelsetenesta til kvar tid vera optimal. Tal tannpleiarar vil auka. Dette vil styrka 
det førebyggande arbeidet - folkehelsearbeidet 

· Alle pasientane, med unntak for innbyggjarar i Fedje kommune, vil få under 1 time 
reiseveg til tannklinikken 

· Tannhelsetenesta i Hordaland vil ikkje dekke reisekostnader når tannklinikkar vert 
lagt ned 

· Klinikkstrukturplanen legg grunnlaget for at tannhelsetenesta i Hordaland vil framstå 
som ein moderne organisasjon, med eit fagleg godt, heilskapleg og stabilt tilbod til 
pasientane 

Høyringsfrist for planen er 15 desember.

Vurdering /drøfting:

Planen legg opp til ei effektivisering i bruk av areal og utstyr.
Tannhelsetenesta vil kunne handtera ein auke i pasienttal på om lag 30 000 med 17 færre 
behandlingsrom. Grunnen er at alle tannklinikkane og dei aller fleste behandlingsroma vil 
vere i dagleg bruk. 
Det er likevel grunn til å anta at driftskostnadene vil auke med gjennomsnittleg 1,5 mill. årleg 
i 15 års-perioden målt i 2015 kroner for å tilføre personellressursar i høve til folketalsauken.

For Odda Tannklinikk, vil planen medføre følgande:



En vil få overført pasientane frå Ullensvang, då det er foreslått å legge ned Lofthus 
Tannklinikk.

Odda kommune meiner difor det er viktig at ressursinnsatsen i Odda vert vurdert, med tanke 
på om det er behov for ein auke i kapasiteten.
Det er viktig for Odda kommune å framheve at brukarane i Ullensvang får eit tilfredsstillande 
tilbod.

Hardangerrrådet vil kome med eigen høyringsuttale, som vil ligge ved saka til handsaming i 
kommunestyret 17.12.2014.

Saka sitt forhold til 

Overordna planar og lovverk: 

Lov om tannhelsetjeneste blei vedteken av Stortinget 23. juni 1983, og sett i verk frå 
1.1.1984. Den nye lova førte til at den kommunale skuletannhelsetenesta blei slått saman 
med den statlege folke-tannrøkta til ei fylkeskommunal offentleg tannhelseteneste. 
Hordaland fylkeskommune (HFK) overtok desse to tenestene slik dei var i 1984, og det er i 
tida heilt fram til nå arbeidd systematisk for å få tannhelsetenesta tilpassa ei ny tid og nye 
utfordringar. 
I tillegg kom Folkehelselova av 24.6.2011 og rundskriv I – 2/2006 og I – 4/2008 frå Helse- og 
om-sorgsdepartementet (HOD) med tilbod om tannbehandling til rusavhengige og innsette i 
fengsel. 
Lov om tannhelsetjenesten § 1-3 definerer tannhelsetenesta sine lovpålagte oppgåver slik: 
«§ 1-3.(Omfanget av Den offentlige tannhelsetjenesten) 
Den offentlige tannhelsetjenesten skal organisere forebyggende tiltak for hele befolkningen. 
Den skal gi et regelmessig og oppsøkende tilbud til: 
a. Barn og ungdom fra fødsel til og med det året de fyller 18. 
b. Psykisk utviklingshemmede i og utenfor institusjon 
c. Grupper av eldre, langtidssyke og uføre i institusjon og hjemmesykepleie. 
d. Ungdom som fyller 19 eller 20 år i behandlingsåret 
e. Andre grupper som fylkeskommunen har vedtatt å prioritere. 

I tillegg til de prioriterte oppgaver kan Den offentlige tannhelsetjenesten yte tjenester til 
voksent betalende klientell etter fylkeskommunens bestemmelser.

a. Kommuneplan – samfunnsdel 

Tannhelsetilbodet er ikkje ein del av den kommunale tenesteproduksjonen, men utgjer ein 
viktig del av dei samla helsetenestenet i Odda kommune.

Samandrag/konklusjon:

For Odda Tannklinikk, vil planen medføre følgande:
En vil få overført pasientane frå Ullensvang, då det er foreslått å legge ned Lofthus 
Tannklinikk.

Odda kommune meiner difor det er viktig at ressursinnsatsen i Odda vert vurdert, med tanke 
på om det er behov for ein auke i kapasiteten.
Det er viktig for Odda kommune å framheve at brukarane i Ullensvang får eit tilfredsstillande 
tilbod.



Hardangerrrådet vil kome med eigen høyringsuttale, som vil ligge ved saka til handsaming i 
kommunestyret 17.12.2014.

Rådmannen tilrår at Odda kommunestyre tar høyringsdokumentet for Tannhelsetenesta sin 
klinikkstrukturplan 2015-2030 til etteretning, men forutset at ressursinnsatsen ved Odda 
Tannklinikk vert vurdert ifht nytt brukargrunnlag.

Saka skal ekpederast av: Sakshandsamar
Særutskrift skal sendast til: Alle relevante partar-

Arkiv


